Nafarroako 2019rako aurrekontua 2018koa baino txikiagoa da eta ez du partaidetza sozialik izan
2019ko Nafarroako Aurrekontuen Aurreproiektuaren balorazioa
Iruñea, 2018ko azaroaren 7a

I- Adostutako gastu arauak murrizketak eta utzikeria konpetentziala dakartza berarekin
2019ko Nafarroako Gobernuaren aurrekontuaren aurreproiektuak azken urteetan onartu diren aurrekontu murriztaileen bide beretik jarraitzen du. Aurrerago aipatuko dugun bezala, datorren urteko aurrekontu aurreproiektuak 2018ko itxiera aurreikuspenak baino baliabide ekonomiko gutxiago bideratzen ditu.
2018ko aurrekontuak aztertzean, ELAk nabarmendu zuen joera murriztaile hori gobernuaren aukera esplizitua izan zela, Espainiar Estatuko gobernuarekin (zeinaren buru une hartan Rajoy zen) adostu zuelako defizit publikoaren limitea, zor publikoa eta gastu araua 2018, 2019 eta 2020 ekitaldietarako. Akordio hori publiko egin zen uztailaren bukaeran prentsa ohar soil baten bitartez, zuen garrantzi politikoa eta izango zituen ondorio sozial eta ekonomiko latzak estaltzen saiatuz.
2019ko aurrekontuei dagokienez, Nafarroako gobernua hurrengo neurriak betetzeko hitza eman zuen:
· Defizit publikoa BPGrekiko %0,1 baino handiagoa ez izatea.
· Zor publikoa BPGrekiko %17,1 baino handiagoa ez izatea.
· 2018 urtearekiko aurrekontuaren aregotzea mugatu, termino nominaletan %2,7ko maximora. Hau da, “gastu arau” delakoa. Arau honek hitzez hitz hau adierazten du: “diru sarrerak aurreikusitakoak baino handiagoak badira, osotasunean zor publikoaren maila murrizteko bideratuko dira”.
Esan beharra dago ere Pedro Sanchezek 2019-2021 ekitaldietarako aurkeztutako aurrekontuen egonkortasunaren helburuek 2019rako gastu araua %2,7an mantentzen zutela, hots, Rajoyk planteatutako berbera; hori PNVren bozken esker onartu zela ere gogoratu behar da.
Garrantzitsua da adieraztea Nafarroako Gobernuak hiru muga horiek onartu zituela eta horien ondorioz aurrekontu politika baldintzatzen zen. Une honetan, gastu araua da aurrekontuaren hazkundeari limitea jartzen diona. Aurrekontuen muga horiek, batez ere gastu araua, honetrako tresna bihurtzen dira:
· Gastu publikoaren murrizketa ezartzeko, kontuan izan gabe egoera ekonomikoa oparoagoa edo kaskarragoa den, partida sozialetara bideratutako diru kopurua haztea saiheztuz.
· Zerbitzu publikoen egoera kaskartzea, merkantilizazioaren bidean,  behar sozialik oinarrizkoenen estaldurarekin negozioa egiteko, hala nola, osasuna, hezkuntza, zerbitzu sozialak, etxebizitza, etab.
Ikus daitekeenez, krisi ekonomikoa baliatu zen mekanismo berriak ezartzeko politika neoliberal, doikuntzazko eta murrizkorrak bermatze aldera, ezinezko eginez politika horiei iskin egitea. Gastu arauaren asmoa da instituzioek eskuragarri dituzten baliabideen hazkundea oso txikia izatea; horregatik, agintariak gestore soilak bilakatzen dira amaieran, kolore desberdineko alderdiak izan arren. Sistema hori da publikoa den oro hondatzeko biderik laburrena. Aurrekontuen marko hau guztiz kontrajarria da posizio ezkertiar edo progresistekin.
Aipatutako akordio horien ondorioz 2019ko Aurrekontuaren Aurreproiektuak aukeratu du departamentu desberdinei baliabide ekonomiko gehiago ez bideratzea. Nafarroako Gobernuaren praxiari erreparatuz, aurrekontu politikaren inguruan sakoneko akordioa da norabide horri eustea.
ELAk behin eta berriz salatu duen moduan, gastu araua Nafarroako instituzioen aurrekontuak erabakitzeko ahalmenaren aurkako eraso zuzena da. Eta salatzen jarraitu behar dugu.
Behin eta berriz esan zaigu Hitzarmen Ekonomikoaren bertuteetako bat diru sarrera nahikoa izateko aukera izango zela, Nafarroak zehaztu ahal izateko berak nahi lukeen gastu publiko maila.
Gastu arauaren akordioek, administrazioek beren aurrekontu politika erabakitzeko ahalmena deuseztatzen dute. Praktikan, Nafarroako Gobernuaren aurrekontuaren bilakaera, baita gainontzeko administrazio eta udalena ere, Estatu espainiarrean erabakitzen da, gastu araua Kongresuan onartzen delako eta instituzio guztiei modu berean aplikatzen zaielako. Hortaz, ez dago autogobernurik, aurrekontuari dagokionez. Diru bilketa ondo ez doanean murrizketak egin behar badira eta diru bilketa areagotzen denean ezin bada gastua areagotu, non geratzen dira Hitzarmen Ekonomikoaren abantailak aurrekontuak hemen diseinatzeko orduan? Argi dagoena da gastu araua adostea eta autogobernua ez direla inola ere bateragarriak.
	II- Parte hartze sozialik gabeko aurrekontuak


Aurtengoa Nafarroako Gobernuak onartzen duen laugarren aurrekontu proiektua da (eta legealdiko azkena). Eta UPNko Gobernuak aurrekontuak lantzeko zuen modu berbera mantendu da: ez da izan inolako parte hartze sozialik. Beste behin ere, erakunde sozial eta sindikalok ez dugu izan lan egiteko edo eztabaidatzeko aukerarik, baldintza minimo batzuetan, zerga- eta aurrekontu-politiketan.
Egoera berriz errepikatzen da. Aurreikusten den bide bakarra Kontseilu Ekonomiko eta Soziala (KES) da, zeina ez den inola ere erakunde sozial eta sindikalen benetako parte hartzea sustatzeko tresna. KESaren erabilera tramite soila da. Gobernuari betebehar legal bat exijitzen zaio, aurrekontuen aurreproiektua KESari bidaltzea, Parlamentura proiektua bidali baino lehen. 
Ez dago denborarik, ezta borondaterik ere, parte hartze eraginkorra eman dadin. KESen egindako aportazio edo kritika batek ere ez du izaten inolako eraginik aurrekontuetan, eta ez da kontutan izaten.
III- 2019ko aurrekontua 2018koa baino txikiagoa izango da
· 2019an 2018an baino gutxiago gastatuko da
2019rako Nafarroako Gobernuak egindako aurreproiektuak 4.306,2 milioi euro gastatuko direla aurreikusten du. Ordea, Nafarroari dagokion gastua baloratzeko,  AHTri bideratutako 892.000 euro deskontatu beharko lirateke, teorian, Madrileko Gobernuak bueltatuko duena, beraz, aurreikusitako gastua 4.305,3 milioi euro dira.
Gastuaren bilakaera eurotan aztertuz, 2019ko aurrekontuaren aurreproiektuak erakusten du aurreikusita dagoela 2018ko aurrekontu kontsolidatuan baino 38,6 milioi euro gutxiago gastatuko dela (4.343,9 milioi eurokoa dena, AHT deskontaturik), %0,9 gutxiago.
2019ko aurrrekontu gastua azken urteetakoekin alderatzen badugu, adierazi behar da bai 2008ko gastua, bai 2018ko aurreikusitako gastua handiagoak direla 2019rako aurreikusten dena baino (97,1 eta 38,6 milioi euro, hurrenez hurren). Hau da, 2019ko aurrekontua 2008an likidatutakoa baino eta 2018koan aurreikusitako baino txikiagoa da.
Nafarroako Gobernuaren gastu publikoa (milioi eurotan). 2008-2019
	2008
	2009
	2012
	2015
	2018*
	2019*

	4.402,4
	3.987,1
	3.611,7
	3.954,8
	4.343,9
	4.305,3


Iturriak: Nafarroako Gobernua, Nastat
(*) AHTra bideratutako zuzkidurak deskontatuak izan dira ekitaldi guztietan, ustez Estatuak itzuli beharko lituzkeen zenbatekoak direlako eta hortaz, ez dutelako suposatzen gastu erreala Nafarroako gobernuarentzat.
(**) 2008 eta 2012 artean egindako gastuan, gastu fiskalak kendu dira ez dutelako suposatzen gastua, eta informazioa hurrengo urteetan homogeneoa izateko helburuarekin.
(***) 2018 eta 2019ko datuak, kontsolidatutako datuetatik eta Nafarroako aurrekontuen aurreproiektutik jaso dira, hurrenez hurren.
· Aurrekontuak gero eta pisu txikiagoa du ekonomian
Aurretik adierazi den bezala, 2019ko Aurrekontua %0,9 murriztuko da 2018koarekin alderatuz; hau seinale da ekonomian Aurrekontuaren pisua asko jaisten dela. Baina galera hau gero eta gehiago nabarmentzen da BPG errealaren hazkundearen aurreikuspena %4,4ekoa delako termino nominalean (%2,7koa termino errealetan) 2018tik 2019rako. Horrek eragiten du aurrekontuak %0,8ko pisua galtzea BPGean. Beste modu batera esanda, 2019ko aurrekontua 4.461,2 milioi eurokoa izan beharko litzateke BPGean pisua galdu ez zedin (155,9 milioi euro gehiago).
BPGean aurrekontuaren parte hartzea, aurrekontuaren bilakaera 
eta BPGren bilakaera (%). Nafarroa 2018-2019
	
	2018
	2019
	Diferentzia (%)

	Aurrekontuaren bilakaera (milioi €)
	4.343,9
	4.305,3
	-0,9

	BPGren bilakaera (milioi €)
	20.897,8
	21.462
	+4,4

	BPGean aurrekontuaren parte hartzea (%)
	20,8
	20,1
	-0,7


Iturriak: Nastat, Nafarroako Gobernua
2019ko aurrekontuen aurreproiektuak BPGren %20,1eko pisua du. Horrek suposatzen du 2019an 2008an baino %0,7 gutxiago gastatuko dela BPGarekiko.
Aurreko urteetako bilakaerak erakusten du soilik 3 ekitaldi (2017, 2012 eta 2011) izan direla BPGean duen pisua txikiagoa izan dutenak 2019rako aurreikusita dagoena baino. 2019rako aurreikusita dagoena eta 2008ko gastuaren arteko desberdintasuna 3,2 puntukoa izan da. 2008ko pisua izatekotan, 2019ko aurrekontua 5.000,6 milioi eurokoa izan beharko litzateke.
Aurrekontuaren aurreproiektu honekin, berriro ere egiaztatzen da, legealdi honetan ez dela bakarrik aurrekontuaren pisua hazten ekonomian, baizik eta galtzen dela.
 Nafarroako Gobernuaren gastu publikoa(BPG% ). 2008-2019
	2008
	2009
	2010
	2011
	2012
	2013
	2014
	2015
	2016
	2017
	2018*
	2019*

	%23,3
	%21,8
	%21,5
	%19,0
	%19,7
	%20,2
	%20,7
	%21,0
	%20,4
	%19,7
	%20,8
	%20,1


Iturriak: Nastat, Nafarroako Gobernua 
Bilakaera hori, egiten den aurrekontu politikarengatik gertatu da, eta aukera politiko baten ondorio da, ez ekonomiaren bilakaerarena. Nafarroan murrizketa handiak egin dira krisi ekonomikoaren aitzakiarekin, baina ekonomia hazten ari denean ere  aurrekontua ez da maila berean igotzen ari.
BPGren bilakaera (milioi eurotan). Nafarroa, 2008-2019

Iturria: Nastat

· Diru-bilketa handitzeko aukera handia da
Alde batetik, gastua ez da handitzen; bestetik ekonomia hazi egin da, eta hau diru-bilketa handitzeko aukera handia da. Eta azken hau da gastuaren eta ekonomiaren bilakaera konpentsatzeko erabili behar dena.
Presio fiskalak neurtzen du biltzen den dirua (zergen, Gizarte Segurantzaren eta udal-zergen bitartez) ekonomiarekiko (BPGa). Europa mailako alderaketa egiten badugu, ikus dezakegu Nafarroan 2016an (konparaketa egiteko ditugun azken datuen arabera) presio fiskala BPGaren %29,1ekoa zen bitartean, EB-28an batez bestesko presio fiskala %38,9koa zela. BPGaren 9,8 puntuko aldeak suposatzen du Nafarroan Europako bataz besteko presio fiskala bagenu 1.902,1 miloi euro gehiago bilduko liratekela.
Gainera, presio fiskalaren bilakaerak erakusten du Nafarroan gero eta txikiagoa den bitartean (2008tik 2016ra bakarrik 2010eko datua izan da 2016koa baino baxuagoa), Europa mailan presio fiskala gero eta handiagoa dela (epealdi berean 2016koa da datu altuena).
Presio fiskalaren bilakera Nafarroan eta EB-28an (BPGaren %)
	
	2008
	2009
	2010
	2011
	2012
	2013
	2014
	2015
	2016

	Nafarroa
	29,5
	29,3
	28,6
	30
	29,4
	29,3
	29,5
	29,8
	29,1

	EB-28
	37,8
	37,1
	37,2
	37,7
	38,3
	38,7
	38,7
	38,5
	38,9


Iturriak: Nafarroako Gobernua, Gizarte Segurantza, INE, Eurostat
Presio fiskalaren beheranzko bilakaera honen arrazoi nagusietako bat hitzartutako zergen bilakaera da. Nafarroan hitzartutako zergen bilketa 3.682,6 milioi eurokoa izan zen 2017an. Nahiz eta diru-bilketa handiena izan duen urtea izan (bigarren handiena 2007koa izan zen, 305,2 milioi euroko aldearekin), 2007tik 2017rako diru-bilketaren bilakaerak %9ko hazkundea eman du, eta ekonomiaren hazkundea %11,1ekoa izan da, hau da, are handiagoa.
Hitzartutako zergen bilketaren bilakaera Nafarroan (milioi euro) 2007-2017
	2007
	2010
	2013
	2016
	2017

	3.377,4
	2.801,3
	2.907,1
	3.249,7
	3.682,6


Iturriak: Nafarroako Gobernua, Nastat
Bilakaera honen zergatia, hein handi batean, diru-bilketa gero eta desparekotasun handiagoarekin egitean datza. Izan ere, zeharkako zergak hazi diren bitartean, zuzenekoak gutxiago bildu dute, enpresa eta kapitalaren mesedetan. Era honetan, soldatapeko errentei bildutakoa 2007tik %24,5a igo den bitartean, enpresek %56,8 gutxiago ordaintzen dute (2017an Sozietateen gaineko Zergak 2007an baino 337 milioi euro gutxiago bildu zituen).
Diru-bilketa Nafarroan (milioi euro, guztiaren % eta diferentzia %) 2007-2017
	
	2017
	2007-2017

	
	Milioi €
	%
	Diferentzia %

	Zeharkako zergak
	1.974,6       
	53,6%
	27,4%

	Zerga zuzenak
	 1.676,0       
	45,5%
	-6,6%

	 - Laneko errentak
	1.177,6       
	70,3%
	24,5%

	 - Sozietateen gaineko Zerga
	256,0       
	15,3%
	-56,8%

	Guztira
	 3.682,7       
	100,0%
	9,0%


Iturria: Nafarroako Gobernua
IV.- Aurrekontuaren %11,1 zor publikoa eta itzalpeko bidesaria ordaintzeko erabiliko da
· 2019an 924.000 euro gastatuko dira egunean zor publikoa ordaintzeko
Nafarroako Gobernuak 2019an 337,3 milioi euro bideratuko ditu zorra ordaintzera (BPGaren %1,6aren parekoa). Hau da, aurrekontuaren %7,8a zor publikoa eta honen interesak ordaintzera bideratuko da. Gastu hau Bermaturiko Errenta hiru aldiz eta erdi ordaintzeko adinakoa da, adibidez.
Gastu honen zati handi bat interesak eta zorraren gastuak ordaintzeko da, 72,5 milioi euro hain zuzen ere.
Zor publikoa da Nafarroako aurrekontuak baldintzatzen dituen elementuetako bat. 2008tik 2019ra 3.262,3 miloi euro ordainduko dira zor publikoagatik.
Gastua zor publikoan (milioi euro) 2008-2019
	2008
	2009
	2012
	2015
	2018
	2019

	28,2
	34,7
	199,4
	414,3
	332,8
	337,3


Iturria: Nafarroako Gobernua, Nastat
· Zorrak handitzen jarraitzen du
Orain arte egin den politika zorra kontrolatzeko gastua murriztea izan da. Baina zorrak handitzen jarraitzen du urtez urte, nahiz eta ekonomia hazi. Honek erakusten du arazoa ez dela gastua, diru-sarrerak baizik. Diru-sarrerek gastatzen denaren adinakoak ez izatea erakusten du ekonomia hazten ari den garaian arazoa sarreretan dautzala.
Gastu araua baztertzen ez den artean, eta zerga-politikan nahiz diru-sarreretan aldaketa sakona egiten ez deno, aurrekontuak murriztuta izango dira, eta zerbitzu publikoen kalitatearen gainbeherak ez du etenik izango. Beharrezkoa da diru-sarrerak handitzea eta gastu arauarekin amaitzea.
Politika hauen ondorioa da Nafarroako zor bizia 3.743,2 milioi eurokoa izatea 2018ko ekainean, eta urtea 3.497 milioi euroko zorrarekin amaitzea aurreikusten da, Nafarroako Gobernuak aurkeztu duen aurrekontuen memoriaren arabera.
Beharrezkoa eta saihestezina da zorra ikuskatzea. Aurrekontuko sail guztiak aztertzen dira, zor publikoarenak izan ezik, ea non murriztu edo doitu daitekeen ikusteko. Zorraren arazoa konpontzekotan, aztertu behar da zorraren zein zati sortu den interes publikoaren ondorioz, eta zein sortu den modu ez-legitimoan.
Nafarroako zor bizia (milioi eurotan) 2008-2018

Iturria: Espainiako Bankua* Datu guztiak abenduko hilabetekoak dira, 2018koa izan ezik, ekainekoa baita
· Itzalpeko bidesaria bikoiztu baino gehiago egin da azken hamarkadan
Itzalpeko bidesaria, azken finean, zor publikoarekin antzekotasun handia duen kanon bat da. Zenbait obra handi ordaintzeko erabili izan den tresna da (Nafarroako Kanala eta A-21 eta A-12 autobideak). Honen bitartez obraren eraikuntza eta finantziazioa enpresa pribatu baten esku geratzen da, eta Gobernuak erabileragatik ordaintzen du. Honekin Gobernuak epe motzeko zorpetzea saihesten du, eta kontuak itxuraldatzea, nahiz eta epe luzera gastua askoz handiagoa den.
2019ko Aurrekontuen Aurreproiektuak itzalpeko bidesariagatik 96,3 milioi euro ordaitzea aurreikusten du, 2018an onartutako aurrekontuan aurreikusitakoa baino 2,9 milioi euro gehiago. 2008tik hona gastu hau 54,7 milioi hazi da, eta urtez-urte gero eta altuagoa da.
Itzalpeko bidesariren gastua (milioi eurotan) 2008-2019
	2008
	2009
	2012
	2015
	2018
	2019

	41,6
	43,4
	67,4
	68,2
	93,4
	96,3


Iturria: Nafarroako Gobernua
Zor publikoa eta itzalpeko bidesaria batzen badira, 2019an 477,4 milioi euro gastatuko dira, aurrekontuaren %11,1a. Beste modu batera ikusiz, egunean 1,3 milioi gastatuko dira.
Zor publikoan eta itzalpeko bidesariaren gastu totala (milioi eurotan) 2008-2019
	
	2008
	2009
	2012
	2015
	2018
	2019

	Aurrekontu osoa
	4,003,2
	3.987,1
	3.611,8
	3.954,9
	4.343,9
	4.305,9

	Zor publikoa eta itzalpeko saria guztira
	69,7
	78,1
	266,8
	482,5
	426,2
	477,4

	Zorrik eta itzalpeko bidesaririk gabeko aurrekontua
	3.933,5
	3.909,0
	3.344,9
	3.472,4
	3.917,7
	3.828,5

	Aurrekontuaren %
	1,7
	2,0
	7,4
	12,2
	10,3
	11,1


Iturria: Nafarroako Gobernua
V.- Gardentasunik ez aurrekontuko partida handienean: Estatuari egiten zaion Ekarpena
Estaturako Ekarpena 545,3 milioi eurokoa izango da 2019an, 2018ko aurrekontuek jasotzen dutena baino 3,6 milioi euro gehiago. Honek suposatzen du 2019ko aurrekontuaren %12,7a bideratuko dela honetara. Gainera, legealdi honetako bilakaera ikusten badugu, esaten denaren aurka, Ekarpena hazi egin da.
Estatuari eginiko Ekarpenaren bilakaera (milioi eurotan). 2018-2019

Iturria: Nafarroako Gobernua
Estatuari egiten zaion Ekarpena Nafarroako Aurrekontuetako partidarik handiena da, baita gardentasun gutxiena duena ere: Ez da inolako informaziorik ematen nola kalkulatzen eta negoziatzen den.
Ekarpenera bideratzen denaren balorazioa eta azterketa egin ahal izateko, eta azken finean, herritarrok honen inguruan iritzia eman ahal izateko eta erabaki ahal izateko, beharrezkoa da informazioa. Informaziorik gabe ezinezkoa da ekarpenaren inguruko eztabaida demokratikorik sortzea.
Nafarroako Aurrekontua guztiz baldintzatzen dute zor publikoak eta Estatuari egiten zaion Ekarpenak. Bi partida hauek ez dira sekula eztabaidatu, eta ez da hauen inguruan informaziorik ematen.
Zor publikoa, itzalpeko bidesaria eta Estatuari egiten zaion Ekarpena gero eta gehiago ordaintzeak, aurrekontuak ez hazterekin batera (edo neurri txikiagoan hazten direla) behar sozialak asetzeko Nafarroako Gobernuaren esku geratzen den aurrekontuaren zatia gero eta txikiagoa izatea ekartzen du, 2009koa baino txikiagoa izateko punturaino.
Aurrekontuaren bilakaera zor publiko, itzalpeko bidesari eta Estaturako Ekarpenik gabe 2008tik aztertzen bada, ikus dezakegu 2019an 53,1 milioi euro gehiago besterik ez direla gastatuko, eta aurrekontuak BPGarekiko 1,8 puntu galdu dituela. 2009arekiko aldea latzagoa da oraindik ere, orduan baino 13,1 milioi euro gutxiago gastatuko baitira 2019an eta BPGarekiko aldea 2,7 puntukoa izango delako (579,5 milioi euro).
Zor publikoaren, itzalpeko bidesariaren eta Estatuari egindako Ekarpenaren bilakaera (milioi euro). 2008-2018
	
	2.008
	2.009
	2.012
	2.015
	2.018
	2.019

	Aurrekontua guztira
	4.003,2
	3.987,1
	3.611,8
	3.954,9
	4.343,9
	4.305,3

	Zor publikoa eta itzalpeko bidesaria
	69,7
	78,1
	266,7
	482,5
	426,2
	477,4

	Ekarpena Estatuari
	704,0
	613,3
	520,7
	510,0
	541,7
	545,3

	Aurrekontua zor publiko, itzalpeko bidesari eta Estaturako ekarpenik gabe
	3.229,5
	3.295,7
	2.824,4
	2.962,4
	3.376,0
	3.282,6

	Aurrekontua zor publiko, itzalpeko bidesari eta Estaturako ekarpenik gabe (BPGaren %)
	17,1
	18,0
	15,4
	15,7
	16,2
	15,3


Iturria: Nafarroako Gobernua
VI.- Aurrekontua, behin zorra eta Ekarpena ordainduta
Behin guztizko gastutik Estaturako Ekarpena eta zorraren ordaina kenduta, departamentu desberdinen aurrekontua egiten da. 
Departamentukako gastuak erakusten du diru gehien Osasun sailak jasotzen duela (1.087,3 milioi euro, hots, aurrekontuaren %22,5). Gastu bolumenaren arabera hurrengo departamentua Ogasun eta Finantza-Politikakoa da; 967,9 milioi jasoko ditu (horietatik 337,3 zor publikoa kitatzeko eta 545,3 Estatuarekiko Hitzarmena ordaintzeko izango dira; itzalpeko ordainsariaren kopuruak Garapen Ekonomikorako lehendakariordetzari dagozkio).
Diru gutxien jasotzen duen departamentua Herritarrekiko eta Erakundeekiko Harremanetakoa da (25 milioi, %0,6), eta ondoren Kultura, Kirola eta Gazteria (51,4 milioi, %1,2).

Departamentukako gastua 2019 (milioi €, guztizkoaren %, BPGarekiko %)
	
	 Aurrekontu
Aurreproiektua
	% /
Guztizkoa 
	BPG % 

	Lehendakaritza, Funtzio Publikoa, Barnea eta Justizia
	362,1
	%8,4
	%1,7

	Ogasuna eta Finantza Politika
	967,9
	%22,5
	%4,5

	Hezkuntza
	687,9
	%16,0
	%3,2

	Osasuna 
	1.087,3
	%25,3
	%5,1

	Landa Garapena, Ingurumena eta Toki Administrazioa
	408,5
	%9,5
	%1,9

	Garapen Ekonomikoa
	241,8
	%5,6
	%1,1

	Eskubide Sozialetako Lehendakariordetza
	455,0
	%10,6
	%2,1

	Kultura, Kirola eta Gazteria
	51,4
	%1,2
	%0,2

	Herritarrekiko eta Erakundeekiko Harremanak
	25,0
	%0,6
	%0,1

	Nafarroako Kontseilua
	0,4
	%0,0
	%0,0

	Parlamentua
	17,9
	%0,4
	%0,1

	GUZTIRA (AHT gabe)
	4.305,3
	%100,0
	%20,1


Iturria: Nafarroako Gobernua
a) Osasuneko gastua
Osasun Departamentuak 2019an 1.087,3 milioi euroko aurrekontua izango du, Aurrekontu Aurreproiektuaren arabera, hau da, 2018ko gastu kontsolidatua baino 15,1 milioi gehiago. 
Aurrekontu hau 2019rako aurreikusi den BPGaren %5,1 da, aurreko urteetako zati bera alegia. Halere, Osasun Departamentuaren aurrekontuaren igoera (%1,4) apalagoa da ekonomiak izango duen aurreikusitako hazkunde nominala baino (%4,4).
Bilakaerak erakusten du 2010etik hona gastua 51,2 milioi euro gehitu dela (urte hortatik aurrera murrizketa handiak egin ziren Osasunean). Alabaina, gastua BPGarekiko analizatuz gero, osasuneko gastua %5,6tik %5,1ra jaitsi da. Hots, 2019an 107,3 milioi euro gehiago jarri beharko lirateke Osasun arloan 2010eko BPGarekiko partaidetzaren parera iristekotan. 

Osasuneko gastua (milioi eurotan eta BPGaren %) 2010-2019
	
	2010
	2012
	2015
	2018*
	2019*

	Milioi €
	1.036,1
	941,4
	963,8
	1.072,2
	1.087,3

	% / BPG
	5,6
	5,1
	5,1
	5,1
	5,1


Iturria: Nafarroako Gobernua
b) Hezkuntzako gastua
Hezkuntza departamentuaren aurrekontua 2019an 687,9 milioi eurokoa izango da, 2018rako aurreikusitakoa baino 26,1 milioi gehiago. Gastua BPGaren %3,2 adina da, 2018an bezalaxe. Haatik, 2010ean (murrizketak hasi aurretik) gastua BPGarekiko dezente handiagoa izan zen (eurotan antzekoa izan arren). 2010ean Hezkuntza departamentuak BPGaren %3,6 izan zuen bere esku, 2019rako aurreikusia baino 0,4 puntu gehiago, hots, 85,8 milioi euro. 
Hezkuntza departamentuaren gastua 2018 eta 2019 bitartean %3,9 haziko da, eta hau ere ekonomiak izango duen aurreikusitako hazkundearen azpitik geratuko da (kopuru nominaletan %4,4 izango baita). Honela agerian geratzen da Nafarroako Gobernuak eta ELA ez beste sindikatu guztiek sinatu zuten akordioak ez duela eraginik izan aurrekontuetan. 
Hezkuntzako gastua (milioi eurotan eta BPGaren %) 2010-2019
	
	2010
	2012
	2015
	2018*
	2019*

	Milioi €
	668,1
	553,6
	584,5
	661,8
	687,9

	% / BPG
	3,6
	3,0
	3,1
	3,2
	3,2


Iturria: Nafarroako Gobernua
c) Nafarroako aurrekontua Osasunean %40 eta Hezkuntzan %50 handiagoa izan beharko litzateke Europako batez besteko gastura iristeko 
Osasun eta Hezkuntzarako gastu publikoa Europarekin alderatuz gero agerian geratzen da Nafarroan askoz ere urriagoa dela. 2016an (daukagun azken datua) Osasuneko gastu publikoa BPGaren %5,1 zen Nafarroan; EB-28ko batez besteko maila %7,1koa zen, eta Frantziak %8,1 bideratzen zuen arlo honetara. Horregatik, Nafarroa EB-28 guztiko azken postuetan kokatzen da; soilik 8 estatuk zuen osasun gastu urriagoa (Bulgaria, Grezia, Hungaria, Luxenburgo, Polonia, Errumania, Letonia eta Zipre).
BPGaren 2 puntuko alde honek esan nahi du Nafarroan europar batez besteko osasun gastuarekin parekatzeko 2019an aurrekontuan aipatutakoak baino 429,2 milioi euro gehiago beharko liratekeela (1.087,3 milioi euro).
Osasuneko gastu publikoa (BPG %). EB-28, 2016

Iturriak: Nafarroako Gobernua, Nastat, Eurostat
2016an hezkuntzako gastu publikoa Nafarroako BPGaren %3,1 adinekoa zen; aldiz, EB-28ko batez besteko maila %4,7an zegoen. 
Nafarroa EB-28ko herrialdeen artean azkena zen: ez dago Europa guztian Hezkuntzara bere errentaren zati txikiagoa bideratzen duen administraziorik. EBko batez besteko gastuarekiko BPGaren 1,6 puntuko aldeak esan nahi du Nafarroan aurrekontuan aurreikusitakoak baino 343,4 milioi euro gehiago gastatu beharko liratekeela (687,9 millones).
Hezkuntzako gastu publikoa (BPG %). EB-28, 2016

Iturriak: Nafarroako Gobernua, Nastat, Eurostat
Guztira, Osasuneko eta Hezkuntzako batez besteko gastuarekin parekatzeko Nafarroako 2019ko aurrekontua dena baino 772,6 milioi euro handiagoa izan beharko litzateke. Hau da, aurrekontua %17,9 gehitu beharko litzateke, soilik EB-28ko Osasun eta Hezkuntzako batez besteko gastu mailara iristeko.
d) Etxebizitzako gastua
2019ko Aurrekontu Aurreproiektuak Etxebizitza arloan 36,5 milioi euroko gastua jasotzen du, zeina Eskubide Sozialetako Lehendakariordetzatik kudeatzen den. Atal honetan etxebizitza jarduketetarako dirulaguntza eta subsidioak jasotzen dira (22,9 milioi euro), baita etxebizitza-alokairu publikorako dirulaguntzak ere (13,6 milioi euro); guztira, 36,5 milioi euro.
Bilakaerak erakusten du 2018rako aurrekontuan jaso zen gastua 3,7 milioi urritu dela, eta etxebizitzako gastua azken urteetan jaitsi egin dela. 2010ean sail hauetara BPGaren %0,33 bideratu zen, hau da, 2019rako aurreikusi denaren ia bikoitza.
Etxebizitza jarduketetarako gastu publikoa (milioi euro, PIB %) 2010-2019

	
	2010
	2012
	2015
	2018
	2019

	Etxebizitza errentarientzako dirulaguntzak 
	5,4
	9,6
	11,7
	13,6
	13,6

	Etxebizitza jarduketetarako dirulaguntza eta subsidioak
	55,2
	68,1
	24,9
	26,6
	22,9

	Etxebizitzako jarduketak guztira
	60,7
	77,7
	36,6
	40,2
	36,5

	BPG %
	0,33
	0,42
	0,19
	0,19
	0,17


Iturriak: Nafarroako Gobernua, Nastat
d) Errenta Bermatuko gastua
Errenta Bermatuan 2019rako 95,3 milioi euroko gastua aurreikusi da, 2018rako erabaki zen aurrekontuan baino 1,3 milioi gehiago (ez daukagu aurrekontu kontsolidatuari edota itxiera aurreikuspenari buruzko daturik). Bilakaerak adierazten du 2010etik hona gizarte-prestazio honetara bideratutako gastua BPGaren %0,12tik %0,45eraino hazi dela.
Errenta Bermatuko gastua (milioi euro eta BPG %) 2010-2018
	2010
	2011
	2012
	2013
	2014
	2015
	2016
	2017
	2018
	2019

	30,8
	35,9
	31,5
	39,4
	51,0
	65,8
	85,2
	98,2
	94,0
	95,3

	%0,12
	%0,17
	%0,19
	%0,17
	%0,22
	%0,28
	%0,35
	%0,43
	%0,49
	%0,45


Iturria: Nafarroako Gobernua
* Errenta Bermatua 2017, 2018 eta 2019 urteei dagokie; aurrekoetan gastu hori Gizarteratzeko Errentak eta Oinarrizko Errentak osatzen zuten
Errenta Bermatuaren kalkulua egiteko diru kopurua jasotzen duen unitatea zenbat pertsonak osatzen duten hartzen da aintzat, besteak beste. Errenta Bermatua arautzen duen Legea egin zenean zenbatekoaren kalkulua egiteko oinarritzat hartzen zen kopurua (hau da, pertsona bakarreko unitateena) murriztu egin zen, orduko LGStik (zeina hilean 655,2 eurokoa zen) hileko 600 euroraino; halaber, LGSaren erreferentzia kendu egin zen, laguntza jasotzen duten beste unitateentzako zenbatekoa gehitu arren. 
Beraz, 2018ko Errenta Bermatuaren oinarrizko zenbatekoa Lege hau ezarri baino lehenago zegoenaren azpitik dago oraindik ere. 
Errenta Bermatuaren zenbatekoa (euroak hileko) 2018
	Jasotzen duen unitateko pertsona kopurua
	Zenbatekoa

	1
	610,8

	2
	824,58

	3
	977,28

	4
	1.068,9

	5
	1,160,52


Iturria: Nafarroako Gobernua
2019ko eguneratzea izango da, Legearen arabera, bi balio hauen artean handienaren araberakoa: Nafarroako batez besteko KPIa edota aurreko urteko (kasu honetan 2018ko) lehen hiru hiruhiletan soldata-kostuak izan duen igoera. Aurreikusita dago Nafarroako batez besteko KPI %1,5 gehitzea; aldiz, lehen bi hiruhilekotan lan-kostu unitarioa %0,72 eta %0,6 bitartean hazi da (hirugarren hiruhileko bilakaera ez da oraindik ezagutu, baina ez dago motiborik uste izateko aurreko bi hiruhilekoen oso desberdina izango denik).
Edonola ere, Errenta Bermatuaren zenbatekoa eguneratzeko erreferentzia gisa KPIaren igoera hartuko da (%1,5), alegia, ekonomiaren hazkundea baino askoz gutxiago (%4,4 nominala), eta LGSaren oso azpitik: hau 2018an 735,9 eurokoa da, eta 2019an 900 eurokoa izango da; horrenbestez, errenta bermatua kalkulatzeko LGSaren erreferentzia kendu izanak are eragin larriagoa izango du. 

